
Visoki predstavnik pozdravlja
imenovanje  prvog  zamjenika
visokog  predstavnika  Tamira
Wasera
Visoki  predstavnik  Valentin  Inzko  danas  je  pozdravio
imenovanje američkog diplomate Tamira Wasera na funkciju novog
prvog zamjenika visokog predstavnika i supervizora za Brčko.
Gospodin Waser će preuzeti svoje dužnosti 21. oktobra.
„Tamir Waser ima bogato diplomatsko iskustvo i znanje. Njegovo
imenovanje predstavlja još jedan dokaz predanosti Sjedinjenih
Američkih Država miru u Bosni i Hercegovini. Više godina je
radio na pitanjima vezanim za evropsku politiku i ekonomiju,
te ima neprocjenjivo stručno znanje o izazovima s kojima se
suočava  Bosna  i  Hercegovina  i  područje  Zapadnog  Balkana“,
rekao  je  visoki  predstavnik.  „Sa  zadovoljstvom  pozdravljam
imenovanje gospodina Wasera na funkciju mog zamjenika u OHR-u,
dok nastavljamo našu saradnju s glavnim lokalnim političkim
akterima  kako  bismo  eliminirali  preostale  izazove  na  putu
poslijeratnog oporavka BiH“.

Prije  angažmana  u  Bosni  i  Hercegovini,  gospodin  Waser  je
obavljao funkciju specijalnog pomoćnika podsekretara SAD-a za
politička pitanja u Washingtonu. Ranije je bio angažiran u
misijama  SAD-a  u  Latviji,  Sierra  Leoneu,  Australiji  i
Kolumbiji, kao i pri Uredu NATO-a za regionalna politička i
vojna  pitanja,  gdje  je  surađivao  sa  misijama  NATO-a  na
Balkanu.

Gospodin  Waser  govori  bosanski,  srpski,  hrvatski,  kao  i
latvijski,  španski  i  hebrejski  jezik.  Diplomirao  je  na
Univerzitetu u Virginiji iz oblasti istorije i međunarodnih
odnosa, a magistrirao je na istom univerzitetu iz oblasti
međunarodnih odnosa.

